
				এই পাতাটির মুদ্রণ সংশোধন করা প্রয়োজন। 
oyo বাংলার পুরনারী বৈদ্যারত্ব যোগেন্দ্রনাথ সেন, কবিরাজ রাজেন্দ্রনাথ সেন, ডাঃ দীনেশচন্দ্র সেন প্ৰভৃতি বিশিষ্ট ব্যক্তি জন্মগ্রহণ করিয়াছেন ।
দীনেশচন্দ্রের পিতা ঈশ্বরচন্দ্ৰ সেন ১৮২০ খৃঃ অব্দে ঢাকা জেলার সুয়াপুর গ্রামে জন্মগ্রহণ করেন। তাঁহার পিতা রঘুনাথ সেন ৭ বৎসর বয়স হইতে র্তাহার সুয়াপুর গ্রামে মাতামহ ভবানীপ্ৰসাদ দাসের বাড়ীতে লালিত পালিত হন এবং তদবধি ঢাকা জেলায় বাস স্থাপন করেন।
ঈশ্বরচন্দ্ৰ, ইংরেজী, বাংলা ও ফাসীতে সুপণ্ডিত ছিলেন । দীনেশচন্দ্রের জন্মের পূর্বেই তিনি বাংলাতে “সত্য ধৰ্ম্মোদ্দীপক নাটক,’ ‘ব্ৰহ্মসঙ্গীত রত্নাবলী’ এবং ‘দিনাজপুরের ইতিহাস’ রচনা করেন। শেষোক্ত বইখানির পাণ্ডুলিপি হারাইয়া গিয়াছে এবং অপর দুইখানি পুস্তক প্ৰকাশিত হইয়াছিল। নবকান্ত চট্টোপাধ্যায়-সঙ্কলিত ব্ৰহ্মসঙ্গীত সংগ্রহের প্রথম সংস্করণে “ব্ৰহ্মাসঙ্গীত রত্নাবলী’ হইতে কয়েকটি গান উদ্ধৃত হইয়াছিল। ‘সত্য ধৰ্ম্মোদীপক নাটক’ হইতে কতকগুলি অংশ ‘ঘরের কথা ও যুগ সাহিত্য” নামক পুস্তকের পৃষ্ঠায় উদ্ধৃত হইয়াছে। তিনি তাৎকালিক ইংরেজী প্ৰধান পত্রিকা ইংলিশম্যানে সর্বদা প্ৰবন্ধাদি লিখিতেন, এবং ঢাকা ব্ৰাহ্ম সমাজের বেদী হইতে আচাৰ্য্য স্বরূপ যে সকল বক্তৃতা করেন, তাহার অনেকগুলি সেই সময়ের ঢাকা হইতে প্ৰকাশিত কয়েকখানি বাংলা পত্রিকায় প্ৰকাশিত হইয়াছিল। ১২৭২ বাং সনে তিনি এইভাবে সাহিত্য চৰ্চা করিয়া শিক্ষিত সমাজে প্ৰতিষ্ঠা লাভ করিয়াছিলেন। র্তাহার ধৰ্ম্মমত আদিসমাজের অনুকুল ছিল। তাহার সহধৰ্ম্মিণী রূপলতা দেবীর প্রতিবাদ ও প্ৰতিবন্ধকতায় তিনি ব্ৰাহ্ম ধৰ্ম্মে দীক্ষিত হইতে পারেন নাই ; কিন্তু তিনি চিরকাল একনিষ্ঠ ব্ৰাহ্ম মত অবলম্বন করিয়াছিলেন, —মৃত্যুকালে জনৈক আত্মীয়া তাঁহার কর্ণে কালীনাম আবৃত্তি করিতে গেলে তিনি বিরক্তি প্ৰকাশ করিয়াছিলেন।
যৌবনে তিনি দীর্ঘকাল শিক্ষকতা করিয়াছিলেন। তঁহার এক ছাত্র কলিকাতার অন্যতম শ্রেষ্ঠ চিকিৎসক ৬/চন্দ্ৰশেখর কালী তাহার একখানি সংক্ষিপ্ত জীবন-চরিত লিখিয়া গিয়াছেন। র্তাহার অন্যতম শ্রেষ্ঠ ছাত্র ষ্ট্যাটুটারী সিভিলিয়ান বিখ্যাত জজ আম্বিকা চরণ সেন কয়েক বৎসর হয় পরলোক গমন করিয়াছেন। পাটনার প্রধান উকীল ব্ৰজেন্দ্ৰনাথ বসাক,

